· Anorga turp urug’i va tuxumning sarig’i qo’shib eyilsa, shahvat (erlik) kuchini oshiradi va balg’amni haydaydi.
· Aloy bargidan bir qism, sariyog’ va asaldan 2 qismdan olib, aralashtiriladi. Ta’m uchun kakao yoki vanilin qo’shish mumkin. Qorishmani 8 soat duxovkada saqlab, keyin shisha idishga solib, sovitgichda saqlanadi. Kuniga 3 mahal bir osh qoshiqdan issiq sut va asal bilan mizoj sustligida iste’mol qilinadi.
· Shirchoy ildizidan 30 g, ermon o’tidan 20 g olinadi. Ustiga bir litr qizil vino quyib, 7 kun qorong’i joyda saqdanadi. Vaqti-vaqgi bilan chayqatib turiladi.
· Tugmachagul urug’idan 3 osh qoshiq, mavrakning maydalangan bargidan bir osh qoshiq, zubturum urug’idan bir osh qoshiq olinadi. Bir litr suvda past olovda, og’zi yopiqholda 20 daqiqa qaynatiladi. Sovitib, suzib olgach, kun davomida ichiladi.
· Gazanda ildizidan 100 g, limono’ti bargi, mavrak bargi va igir ildizidan 20 g dan olib, aralashtiriladi. Tolqon qilib, kuniga 2-3 mahal yarim choy qoshiqdan kappalash lozim. Ustidan radiola ildizi qaynatmasidan ichish tavsiya etiladi.
· Gazanda urug’idan bir osh qoshiq, qirg’ichdan o’tkazilgan sabzidan bir osh qoshiq, bir dona olma, qirg’ichdan o’tkazilgan bir choy qoshiq erqalampir, yarim choy qoshiq zira, 3 osh qoshiq konyakni qaynoq suvga solib, ozroq qaynatiladi. Keyin 20 daqiqa damlab qo’yiladi. Shu qaynatmaga konyak qo’shib, iliqholda 30-50 g dan ichiladi.
· Igir ildizpoyasi, tirnoqgul guli, gazanda o’ti, limono’ti bargu, g’ozpanja o’tidan teng miqdorda olib, aralashtiriladi. Shu yig’madan 2 osh qoshig’i ustiga 2 stakan qaynoq suv quyib, past olovda qaynaguncha qo’yiladi. Keyin 15-20 daqiqa damlab qo’yiladi. Suzib olgach, kuniga 2-3 mahal yarim stakandan ichiladi.
· Skumbriya balig’ini pishirib, iste’mol qilgan erkakning urug’i ko’payib, erlik kuvvati oshadi.
· Anor, behi, olma, limon, oshqovoq, kashnich, sarimsoqdan teng miqdorda olib, qaynatiladi. Quyuq sharbat tayyorlab, och qoringa bir osh qoshiqdan ichib turish tavsiya etiladi. Abu Ali ibn Sinoning ta’riflashicha, bu aralashmani iste’mol qilgan kishi baquvvat bo’ladi.
· Kashnich urug’idan 2 choy qoshig’i ustiga bir stakan suv quyib, yaxshilab qoriladi. Tuzalguncha har kuni mizoj sustligida ichiladi.
· Pashmak (qizilqono’t)ning quruq bargini choy kabi damlab, kuniga 3-4 mahal ovqatdan oldin ichilsa, mizoj sustligida foyda qiladi.

